
స్వయమ్భూస్తోత్రమ్  ౨

జగత్కృతే స్వయమ్భువమనాదిలీనమవ్యయమ్ ।
తనోర్విపజ్జరాత్మకృత్స్వయమ్భువం  నమామ్యహమ్ ॥ ౧॥
సహస్రపత్రపఙ్కజం   లసత్సుకర్ణికోద్భవమ్  ।
సమస్తకామనాప్రదం  స్వయమ్భువం నమామ్యహమ్ ॥౨॥
సహస్రభానురఞ్జనం   నియుతచన్ద్రనన్దనమ్   ।
సురాదిలోకవన్దనం  స్వయమ్భువం నమామ్యహమ్ ॥ ౩॥
త్వమేవ రాజసే గుణైర్భువి  స్థితో  విరాజసే ।
త్రిధాతుక  విభావసే స్వయమ్భువం నమామ్యహమ్ ॥ ౪॥
అయం క ఇత్యయం హృదా మీమాంసితుం న శక్తవాన్ ।
ప్రఘాసమాత్రమీక్షితః   స్వయమ్భువం నమామ్యహమ్ ॥ ౫॥
పఠన్తి యే నరా ముదా స్వయమ్భువః స్తుతిం సదా ।
త్రివర్గసిద్ధిమాప్య    తే లభన్తి ముక్తిమేవ తామ్ ॥౬॥
ఇతి శ్రీబృహత్స్వయమ్భూపురాణోద్ధృతం   శిఖినిర్మితం
స్వయమ్భూస్తోత్రం  సమ్పూర్ణమ్  ॥

